
Saksnr. Utval Møtedato
131/21 Utval for næringutvikling og drift 15.12.2021
160/21 Alver kommunestyre 16.12.2021

Tildeling kommunal kompensasjonsordning for lokale verksemder - desember 2021
Rådmannen sitt framlegg til vedtak:
Alver kommune tildeler midlar frå kommunalt kompensasjonsordning etter ein lik prosentvis fordelingssum ut frå søkesum, 
med eit øvre tak på kr 350.000. Tildelt sum per søkjar går fram av saksframlegget.

Utval for næringutvikling og drift 15.12.2021:

Handsaming:
Utvalet vedtok samrøystes rådmannen sitt framlegg.

ND- 131/21 Vedtak:
Utval for næringutvikling og drift kjem med følgjande innstilling:
Alver kommune tildeler midlar frå kommunalt kompensasjonsordning etter ein lik prosentvis 
fordelingssum ut frå søkesum, med eit øvre tak på kr 350.000.

Alver kommunestyre 16.12.2021:

Handsaming:
Nils Marton Aadland-styreleiar ved Gløde, Anne Grete Eide-styremedlem Gløde, Sølvi Knudsen, 
varamedlem styret Gløde og Thore Helland-søkar i saka stilde pørsmål om habilitet. Kommunestyret 
gjorde samrøystea vedtak om at dei 4 kommunestyremedlemmane er inhabil i denne saka.
Innstillinga frå utval for næringsutvikling og drift vart samrøystes vedteke.

KO- 160/21 Vedtak:
Alver kommune tildeler midlar frå kommunalt kompensasjonsordning etter ein lik prosentvis 
fordelingssum ut frå søkesum, med eit øvre tak på kr 350.000.

Politisk handsaming
Saka skal til innstilling i utval for næringsutvikling og drift.
Saka skal avgjerast i kommunestyret.

Saksopplysningar:

Bakgrunn
Alver kommune har motteke kr 3 495 000 i kommunal kompensasjonsordning for lokale verksemder, som skal fordelast 
vidare til lokalt næringsliv som er råka av smitteverntiltak. Alver kommune har motteke totalt 22 søknader. 
Kompensasjonsordninga skal gjelde for alle verksemder i Alver kommune som er råka av smitteverntiltak.
Utval for næringsutvikling og drift vedtok 8. april at kompensasjonsordninga skal nyttast innanfor to område:

· Dekke faste kostnader som løn, husleige, straum, forsikring og andre løpande utgifter.



· Dokumentert fall i omsetnad i 2020 og 2021. Her må verksemdene leggje fram relevant dokumentasjon for å 
synleggjere omsetnadssvikt.

Nivået på stønaden heng saman med tal søkjarar. Kommunen har i forkant informert søkjarar om at ein tar i bruk ein 
sjablongmessig reduksjon av kompensasjonsbeløp ved mange søknader.

Krav til søknad

· Søkjarar må stadfeste at dei samla over tre rekneskaps-år ikkje har motteke offentleg stønad på meir enn 200.000 
Euro.

· Skatteattest skal ligge ved søknaden.
· For å få stønad må verksemdene vere registrert før 12. mars 2020 og ikkje vere under konkursbehandling eller 

avvikling.
· Vidare må verksemder drive lovleg og ha betalt skattar, avgifter og forskotstrekk.

Vurdering 

Kvalifiserte søkjarar har levert dokumentasjon etter krava (vedlegg tilgjengeleg i Politikerportalen). Verksemdene har 
registrert fall i omsetnad i form av tapssum og søkesum i søknadsportalen 
Utgangpunktet for fordeling er søknadssum frå den einskilde søkjar. Det er mogleg å leggje opp til fleire alternative 
fordelingsnøklar. Rådmannen legg fram tre ulike alternativ til fordeling av midlane. 

Alternativ A: Her er det tatt utgangspunkt i ein lik prosentvis fordelingssum for alle kvalifiserte søkjarar.
Alternativ A med tak: Her er det tatt utgangspunkt i ein lik prosentvis fordelingssum, men med eit valt tak på kr 350 000 for 
søkjarar med søknadssum på over 1 million kr. 
Alternativ B: Her har ein valt tre ulike, vilkårlege trappesatsar ut frå størrelse på søkesummen.

Tilråding
Rådmannen tilrår å bruke alternativ A med tak, med ein lik prosentvis fordelingssum ut frå søkesum med eit øvre tak på kr 
350.000.

Oversikt over søkjarar, søkesum og forslag til tildeling vil bli endeleg oppdatert og lagt ved saka i forkant av utvalsmøtet.

